PRISHTINA

Republika e Kosovés
Republika Kosova - Republic of Kosovo

Komuna e Prishtinés
Opstina Pristina -Municipality of Prishtina

Né mbéshtetje té nenit 12, paragrafi 12.2, shkronja c) dhe té nenit 40, paragrafi 40.2, shkronja a) e Ligjit
nr. 03/L-040 pér Vetégeverisje Lokale (Gazeta Zyrtare e Republikés sé Kosovés nr. 28/04 gershor 2008),
Udhézimit Administrativ (MAPL) Nr. 03/2020 pér Transparencé né Komuna dhe té nenit 34, paragrafi 34.1,
shkronja c) e Statutit té Komunés sé Prishtinés, nr. 01-110-391 e dt. 25.02.2010, Kuvendi i Komunés sé
Prishtinés, né mbledhjen e mbajtur me dt. , Mmiratoi kété:

RREGULLORE PER TRANSPARENCE

Neni l
Qéllimi

1. Qéllimi i késaj rregulloreje éshté rritja dhe forcimi i transparencés né puné té organeve té
Komunés, Kuvendit Komunal, Kryetarit té Komunés, Nénkryetaréve té€ Komunés, Drejtorive dhe
zyrtaréve civil, si dhe rritja e pjesémarrjes sé publikut né vendimmarrje né nivel lokal.

2. Krijimiirregullave g€ mundésojné ushtrimin sa mé té lehté té mundshém té késaj té drejte, rritjen
e pjesémarrjes sé publikut né vendimmarrje né nivelin lokal dhe lehtésimin e gasjes sé publikut
né aktivitete dhe dokumente publike komunale.

Neni 2
Fushéveprimi

Me dispozitat e késaj rregulloreje, pércaktohet pjesémarrja e publikut né mbledhjet e Kuvendit
Komunal dhe Komiteteve té tij, obligimin pér njoftim publik, konsultimin e publikut para miratimit té
akteve komunale - nga organi propozues i aktit, pjesémarrjen e publikut né procesin e vendimmarrjes
si dhe gasjen né dokumente publike, me pérjashtim té dokumenteve ne rastet e kufizimit té gasjes né
dokumentet publike sipas Ligjit pér qasje né dokumente publike dhe Ligjit pér mbrojtjen e té dhénave
personale.

Neni 3
Pérkufizimet

Né hartimin e késaj Rregulloreje jané pérdorur pérkufizimet e méposhtme:

Mbledhjet e Kuvendit Komunal — mbledhjet e rregullta, urgjente dhe té jashtézakonshme té
Kuvendit Komunal té Prishtinés.

Komitetet — trupa ndihmése qé i ndihmojné Kuvendit né pérmbushjen e pérgjegjésive té caktuara
me Ligjin pér vetégeverisjen lokale (LVL) dhe me Statutin e Komunés.

Pjesémarrja e publikut — pjesémarrjen né vendimmarrje té gytetaréve, shoqérisé civile dhe té
komunitetit té biznesit.

Njoftimi i publikut — njoftimin e publikuar né tabelén e shpalljeve né ndértesén e Komunés,
publikimin e tyre né uebfagen e Komunés si dhe né rrjetet sociale t&€ Komunés.

Tubime publike - tubime té organizuara nga Komuna dhe organet e tij me géllim té njoftimit té
gytetaréve me punén e béré dhe ngritjen e ¢éshtjeve té ndryshme nga banorét.

Peticioni — éshté kérkesé kolektive me shkrim qé i adresohet Komunés, respektivisht Kryetarit té
Komunés pér ¢farédo ¢éshtje lidhur me pérgjegjésité dhe kompetencat e Komunés.

Konsultim publik i akteve komunale — seanca dégjimore pér marrjen e propozimeve, késhillave
dhe vérejtjeve té publikut para miratimit té secilit akt dhe vendim.

Dokument publik - nénkupton ¢do akt, fakt apo informaté né formé elektronike apo me zé , formé
té shtypur, né incizime vizuale apo audiovizuale té prodhuara apo mbajtura nga institucioni
publik.

Zyrtar pérgjegjés pér gasje né dokumente publike- zyrtar administrativ né kuadér té institucionit
publik, i caktuar pér pranimin dhe regjistrimin e kérkesave té pranuara pér gasje né dokumente
publike, pér kryerjen e shqyrtimit fillestar té kétyre kérkesave, pér ruajtjen dhe mbajtjen e
evidencave té kétyre kérkesave dhe pér raportimin rreth kétyre kérkesave;

Zyrtari pérgjegjés pér konsultim publik - nénkupton njésiné/zyrtarin pér komunikim publik né
komuné i cili éshté pérgjegjés pér koordinimin e procesit té konsultimit publik.

Neni 4
Mbledhjet e Kuvendit Komunal dhe Komiteteve té tij

Mbledhjet e Kuvendit Komunal dhe Komiteteve jané té hapura pér publikun dhe pérfagésuesit e
mediave té shkruara dhe elektronike té informimit, si dhe subjekteve té interesuara pér ¢éshtjet
gé jané objekt diskutimi.

Kryesuesi i mbledhjes sé Kuvendit Komunal ose Komitetit pérkatés siguron materialet e
nevojshme si dhe hapésirén pér pjesémarrjen e publikut dhe pérfagésuesit e mediave té shkruara
dhe elektronike, né vendin ku mbahet mbledhja.

Kryesuesi i mbledhjes sé Kuvendit Komunal ose Komitetit pérkatés, népérmjet Zyrés pér
marrédhénie me publikun, njofton publikun sé paku shtaté (7) dité pune para mbledhjeve té
rregullta, tre (3) dité pune para mbledhjeve té jashtézakonshme si, dhe brenda dités pér mbledhje
urgjente, pérmes:

- Shpalljeve publike né tabelat informuese brenda hapésirave té€ Komunés;

- Mediave té shkruara/elektronike, dhe

- Faqges zyrtare elektronike dhe kanaleve té komunikimit si¢ jané rrjetet sociale té Komunés.
Njoftimi publik sipas paragrafit 3 té kétij neni pérmban:

- Datén, kohén, vendin e mbajtjes sé mbledhjes;

- Rendin e dités,

- Dokumentet pércjellése dhe mbéshtetése té mbledhjes.



Kryesuesi i Kuvendit njofton Ministriné e Pushtetit Lokal (MPL) shtaté (7) dité pune para mbaijtjes
sé mbledhjeve té rregullta, tre (3) dité pune para mbajtjes sé mbledhjeve té jashtézakonshme té
Kuvendit Komunal dhe brenda dités pér mbledhje urgjente.

Komuna pérmes fages zyrtare transmeton mbledhjet e Kuvendit Komunal, duke i pérdorur pajisjet
e nevojshme pér transmetim.

Neni 5
Transparenca e vendimeve té organeve té komunés

Publikimi né fagen zyrtare té komunés i akteve normative t&é Komunés me karakter té
pérgjithshém éshté i obligueshém.

Té gjitha vendimet e Kryetarit t&€ Komunés gé ndikojné drejtpérdrejt né interesat e qytetaréve
hyjné né fugi - pas nénshkrimit dhe publikohen né fagen zyrtare té Komunés.

Neni 6
Transparenca financiare

Komuna detyrohet né transparencé té planifikimeve dhe shpenzimeve buxhetore duke ndérmarré

veprime konkrete né publikimin e tyre né fagen zyrtare té€ Komunés:

1.1 Plani i buxhetit pas aprovimit né Kuvendin Komunal dhe vlerésimit té ligishmérisé nga organi
mbikéqyrés,

1.2 Raportet tre (3) mujore financiare sipas afateve té parashikuara me legjislacion sektorial,

1.3 Korniza Afatmesme Buxhetore (KAB) pas aprovimit né Kuvendin Komunal dhe vlerésimin e
ligishmérisé nga organi mbikéqyrés,

1.4 Raporti pérmbledhés financiar pér vitin e kaluar fiskal sipas afateve té pércaktuara né
legjislacionin sektorial,

1.5 Publikimi i raportit té Zyrés Kombétare té Auditimit (ZKA).

Neni 7
Transparenca né aktivitetet e prokurimit

Komuna publikon né fagen zyrtare elektronike ¢do aktivitet té prokurimit, publikimi i té cilave
éshté i pércaktuar me legjislacionin sektorial, si¢ jané:
1.1 Plani i prokurimit,

1.2 Raporti vjetor i prokurimit,

1.3 Njoftimi paraprak,

1.4 Njoftim pér kontraté,

1.5 Njoftim pér dhénien e kontratés,

1.6 Njoftim pér konkurs té projektimit,

1.7 Njoftim pér rezultatet e konkursit té projektimit,
1.8 Njoftim pér anulim,

1.9 Njoftim pér informata shtesé,

1.10  Anulim i dhénies sé kontratés,

1.11  Njoftim pér nénshkrimin e kontratés,

1.12  Ankandet Publike,



1.13  Vendimet e Komunés ndaj kérkesave pér rishqyrtim,
1.14  Vendimet e Organit shqyrtues té prokurimit.

Neni 8
Qasja e drejtpérdrejté né dokumente publike

Komuna siguron gasje pérmes fages zyrtare té saj né dokumente publike, si:

1.1 Planii punés sé Kryetarit dhe Kuvendit Komunal,

1.2 Strategji dhe dokumente té tjera té politikave té miratuara,

1.3 Plani Zhvillimor Komunal (PZhK), hartat zonale dhe planet rregulluese urbane,

1.4 Raportii punés sé Kryetarit dhe Kuvendit Komunal,

1.5 Procesverbale té takimeve té Kuvendit dhe Komiteteve obligative,

1.6 Té dhénat pér biografité e udhéheqésve té larté té organeve té Komunés dhe anétaréve té
Kuvendit Komunal,

1.7 Emrin, numrin e telefonit zyrtar dhe adresén e-mail-it té drejtuesve té njésive brenda
institucionit,

1.8 Lista e hollésishme e shérbimeve qé ofron institucioni pér publikun, si: licenca, leje,
autorizime, certifikata, vértetime apo shérbime publike té tjera, ku do té pérfshihen edhe:
1.8.1 Procedurat dhe kushtet e pérfitimit té tyre,

1.8.2 Afatii detyrueshém pér té marré pérgjigjje pér shérbimin e kérkuar.

Neni 9
Kérkesat pér informim, iniciativat qytetare dhe peticionet

Cdo subjekt fizik dhe juridik gé ka interes né Komuné, ka té drejté té parashtrojé kérkesé pér
realizimin e ndonjé té drejte, iniciative qytetare dhe peticion, pér ¢éshtjet gé jané kompetencé e
organeve té Komunés.

Subjekti fizik dhe juridik sipas paragrafit 1 té kétij neni mund ti drejtohen Kuvendit Komunal me
kérkesé pér informim, veté iniciativé apo peticion pér ¢éshtjet qé jané kompetencé té organeve
té komunés, né ményré té pakufizuar, e gé kané té béjné me:

2.1 Rregullimin e qytetit,

2.2 Mirémbaijtjen e rendit dhe té infrastrukturés sé komunés/qytetit,

2.3 Urbanizimin e gytetit dhe fshatit,

2.4 Mirémbajtjen e mjedisit jetésor,

2.5 Zbatimin e vetékontrollit, dhe

2.6 Céshtje té tjera té réndésishme pér jetén e popullatés vendore.

Kérkesat, iniciativat qytetare dhe peticionet shqyrtohen nga Kuvendi Komunal brenda afatit prej
gjashtédhjeté (60) dité kalendarike si¢ éshté e pércaktuar né nenin 69 dhe 70 té Ligjit Nr. 03/L-
040 pér Vetéqgeverisjen Lokale.

Vendimi pérfundimtar pér céshtjen e kérkesés, iniciativés apo peticionit pas diskutimit dhe
shqyrtimit né kuvend, Kryetari i Komunés ose shérbimi pérkatés jo mé voné se pesémbédhjeté
(15) dité kalendarike nga dita e shqyrtimit e njofton me shkrim parashtruesin e kérkesés,
iniciativés ose peticionit.

Né rast kur kérkesa, iniciativa apo peticioni lidhen me njé ¢éshtje pér té cilén Komuna nuk ka
kompetencég, Kryetari i Komunés ose shérbimi pérkatés, brenda afatit prej 15 dité kalendarike, e
njofton me shkrim parashtruesin e kérkesés, peticionit se éshté jo kompetent pér té vendosur, si
dhe e procedon até tek organet kompetente duke njoftuar edhe parashtruesin e kérkesés ose
peticionit.

Neni 10
Takimet me qytetaré

Komuna/Kryetari mban sé paku dy (2) takime publike me gytetaré pér ¢éshtje té interesit té
pérgjithshém.

Njéri nga takimet publike duhet té mbahet né gjashté (6) mujorin e paré té vitit, ndérsa takimi
tjetér mbahet né gjashté (6) mujorin e dyté té vitit.

Né takimet publike éshté e obliguar té€ marrin pjesé zyrtarét mé té larté té organeve té komunés,
si: Kryetari, Nénkryetarét, Kryesuesi i Kuvendit, Drejtorét e drejtorive, Zyrtarét kompetentét pér
¢éshtjet né diskutim publik.

Takimet publike jané té hapura pér té gjithé té interesuarit, duke pérfshiré edhe pérfagésuesit e
mjeteve té informimit publik.

Vendi, data dhe koha e mbajtjes sé takimeve publike, shpallen né mediat elektronike dhe té
shkruara, né tabelén e shpalljeve né ndértesat e komunés, né fagen zyrtare té Komunés si dhe né
rrjete sociale, dy (2) javé para mbaijtjes sé takimit. Shpalljen publike e bén Zyra pér marrédhénie
me publikun.

Takimet publike i udhéheq dhe i kryeson Kryetari i Komunés apo pérfagésuesi/ja i/e tij.

Kryetari éshté i autorizuar ta caktojé rendin e dités dhe procedurén pér udhéhegje té diskutimeve.
Nése shtrohet ndonjé pyetje gjaté takimit publik, pér té cilén nuk mund té jepet pérgjigje
menjéheré, parashtruesi ka té drejté té kérkojé pérgjigie me shkrim brenda tridhjeté (30) dité
kalendarike pas mbajtjes sé takimit.

Pér ¢do takim publik mbahet procesverbali, i cili pérmban té gjitha informatat e dhéna nga
pérfagésuesit komunal, propozimet e parashtruara nga qytetarét dhe reagimin ndaj tyre, si dhe
té gjitha pyetjet dhe pérgjigjet e dhéna.

Procesverbalin me té gjitha ¢éshtjet e diskutuara dhe propozimet e dhéna, né afat prej tridhjeté
(30) dité kalendarike nga dita e mbajtjes sé takimit, Komiteti pér Politiké dhe Financa (KPF) e
shqgyrton dhe analizon me secilin propozim té parashtruar né tubim dhe bén rekomandimet e
nevojshme, té cilat ia propozon Kuvendit té Komunés pér takimin e ardhshém.

Kryetari i Komunés apo pérfagésuesi i autorizuar i Kryetarit e cakton zyrtarin/en pér mbaijtjen e
evidencés pér numrin e pjesémarrésve né takime publike si dhe mbajtjen e procesverbaleve.
Kérkesat dhe rekomandimet e dhéna nga publiku gjaté takimeve evidentohen dhe publikohen né
fagen zyrtare té komunés, brenda pesémbédhjeté (15) dité kalendarike pas pérfundimit té
takimeve publike.

Neni 11
Takime tjera konsultative

Komuna/Kryetari mban edhe takime tjera konsultative né kuadér té lagjeve, vendbanimeve dhe
fshatrave pér ¢éshtjen gé lidhen me:



1.

3.

1.1 Buxhetin e komunés,

1.2 Projektet e komunés,

1.3 Zhvillimin ekonomik lokal,

1.4 Planifikimin hapésinor,

1.5 Investimet,

1.6 Té hyrat e komunés,

1.7 Céshtje té tjera gé jané né interes té pérgjithshém.

Komuna siguron hapésiré té mjaftueshme brenda territorit té Komunés pér pjesémarrje té gjéré
dhe aktive té publikut. Komuna pér Zyrés pér marrédhénie me publikun i njofton gytetarét sé
paku katérmbédhjeté (14) dité kalendarike para mbajtjes sé takimit publik.

Vendi, data dhe koha e mbajtjes sé takimeve publike, shpallen né mediat elektronike dhe té
shkruara, né tabelén e shpalljeve né ndértesat e komunés, né fagen zyrtare té Komunés si dhe né
rrjete sociale.

Mbajtja e evidencés sé pjesémarrésve, procesverbalit dhe publikimii rekomandimeve nga takimet
konsultative éshté e obligueshme sipas nenit 10, paragrafi 11 i késaj rregulloreje.

Neni 12
Format e pérfshirjes sé qytetaréve né vendimmarrije

Komuna siguron mekanizma té pérfshirjes sé qytetaréve né proceset e vendimmarrése né ¢do fazé té
procesit té hartimit dhe zbatimit té politikave lokale, duke filluar nga:

1.1.
1.2
1.3.
1.4.
1.5.

Planifikimi,
Diskutimi,

Marrja e vendimeve,
Zbatimi, dhe
Monitorimi.

Mekanizmat e lartépérmendura duhet té shfrytézohen me qéllim té pérfshirjes sé qytetaréve né
vendimmarrije, si:

2.1 Informimi me kohé dhe komunikimi, pérmes té ciléve qytetarét do té mund té shprehnin
sygjerimet, kérkesat dhe vérejtjes e tyre,

2.2 Pérfshirja e qytetaréve né grupet punuese,

2.3 Organizimi i takimeve periodike me qytetaré né lagje dhe fshatra,

2.4 Fugizimi i bashképunimit mes Komunés dhe shogérisé civile.

Duke promovuar geverisje té€ miré, Komunat inkurajojné pérfshirjen e grave, té rinjéve, té
moshuarve, personave me nevoja té vecanta dhe minoriteteve né procese té vendimmarrjes duke
gjetur forma dhe mekanizma shtesé.

Neni 13
Konsultimi i publikut para miratimit té akteve komunale

Aktet e Komunés, té cilat jané né interes pér gytetarét i nénshtrohen diskutimit publik para
miratimit, duke pérfshiré kétu edhe organizimin e debateve né vende rurale.



Komuna lidhur me konsultimet publike duhet té veprojé né pajtueshméri me Udhézimin
Administrativ Nr. 06/2018 pér standardet minimale té konsultimit publik né komuna.

Neni 14
Caktimi i zyrtarit pérgjegjés

Kryetari me vendim cakton zyrtarin pérgjegjés pér koordinim té procesit té konsultimit publik.
Detyrat dhe pérgjegjésit e zyrtarit pérgjegjés pér koordinim té procesit té konsultimit publik jané
té pércaktuara né UA NR. 06/2018 pér standardet minimale té konsultimit publik né komuna.

Neni 15
Faza e Konsultimit Publik

Procesi i konsultimi publik né komuné ndahet né tri faza:

1.1. Planifikimi i konsultimeve

1.2. Mbajtja e konsultimeve

1.3.Mbledhja e komenteve, komunikimi dhe adresimi i tyre né organet pérgjegjése.

Neni 16
Qasja né Dokumente Publike

Organet e Komunés, pérmes zyrtarit pérgjegjés, garantojné qgasjen né dokumente publike pér
personat fizik dhe juridik, bazuar né Ligjin pér gasje né Dokumente Publike.

Kryetari detyrohet té caktoj njésiné apo njé zyrtar pérgjegjés pér gasje né dokumente publike.
Té gjitha kérkesat pér qasje né dokumente publike, té cilat i drejtohen organeve komunale, i
dérgohet njésisé apo zyrtarit pérgjegjése pér qasje né dokumente publike.

Njésia apo zyrtari pérgjegjés pér gasje né dokumente publike, pas marrjes dhe shqyrtimit fillestar
té kérkesés pér qasje né dokumente publike, identifikon se cila éshté njésia pérkatése brenda
institucionit publik gé ka né posedim ose kontroll dokumentin e kérkuar.

Zyrtari pérgjegjés me vendim, lejon apo refuzon qasjen né dokumente publike.

Zyrtari pérgjegjés detyrohet qé brenda shtaté (7) ditéve prej kohés sé regjistrimit té kérkesés, té
nxjerré vendim pér lejimin e gasjes né dokumentin e kérkuar ose té nxjerré vendim té arsyetuar
pér refuzimin e ploté apo té pjesshém dhe informon kérkuesin pér té drejtén gé ai ka pér té
kérkuar rishqyrtimin e kérkesés si dhe kur dhe ku té paraqitet kérkesa e tillé.

Nése institucioni nuk e prodhon, pranon, disponon ose nuk e kontrollon dokumentin publik té
kérkuar dhe ka njohuri pér institucionin tjetér qé e ka prodhuar, pranuar, disponon apo kontrollon
dokumentin publik, menjéheré, por jo mé voné se pesé (5) dité pune nga dita e pranimit té
kérkesés nga kérkuesi, detyrohet qé ta informoi dhe udhézoi kérkuesin pér tek institucioni publik
pérkatés.

Né rast se organet komunale nuk kané njohuri pér institucionin publik qé e ka prodhuar, pranuar,
disponon apo kontrollon dokumentin publik, menjéheré, por jo mé voné se shtaté (7) dité pune
nga dita e pranimit té kérkesés nga kérkuesi, detyrohet gé t'a informoj pér kété kérkuesin dhe ta
udhézoj até gé t'i drejtohet Agjencisé pér Informim dhe Privatési, e cila obligohet té konfirmoj se
cili institucion publik e ka prodhuar, pranuar, disponon ose kontrollon dokumentin publik té

kérkuar, dhe menjéherég, por jo mé voné se shtaté (7) dité pune nga dita e pranimit té kérkesés e
njofton kérkuesin.

Zyrtari pérgjegjés apo njésia pér gasje né dokumente publike mbané evidencé té sakté pér numrin
e kérkesave pér qasje né dokumente publike si dhe té dhéna tjera me réndési né lidhje me numrin
e kérkesave té aprovuara, té aprovuara pjesérisht, dhe té refuzuara, si dhe arsyetimin e dhéné
dhe informatat e tjera relevante gé e béjné té mundur identifikimin e kérkesés pérkatése.
Zyrtari pérgjegjése pér gasje né dokumente publike pérgatit raporte vjetore, mé sé largu deri me
31 janar té vitit vijues, pér vitin paraprak dhe kéto raporte ia dérgon Agjencisé pér Informim dhe
Privatési.

Zyrtari/ja pérgjegjése éshté Zyrtari/ja, i/e cili/a

éshté pérgjegjés pér vendimmarrje té ¢do kérkese pér qasje né dokumente publike.

Qasja né dokumente publike gjithnjé lejohet, nése:

12.1. dokumenti publik i kérkuar ka té béjné me shpenzimet e parasé publike;

12.2. dokumenti publik lidhet me zbatimin e funksioneve publike ose marrédhéniet e punésimit
té zyrtaréve publik, pérvec né rastet kur ka té dhéna personale té mbrojtura apo kur saktésohet
ndryshe né ligjet pérkatése;

12.3. dokumenti publik i kérkuar ka té béjé me mjedisin, mbeturinat, substanca té rrezikshme
ose informata té raporteve té sigurisé né mjedis, ashtu si jané té parapara me ligjin pérkatés pér
mbrojtjen e mjedisit.

Neni 17
Plani i veprimit pér transparencé

Komuna detyrohet té hartoj planin katér (4) vjecar té veprimit pér transparencé né Komuné dhe

pas miratimit né Kuvend Komunal, i njéjti publikohet né fagen zyrtare té Komunés.

Plani i veprimit pér transparencé né Komuné ka pér synim t'i ofrojé publikut gasjen né

monitorimin dhe zbatimin e akteve té Komunés, duke pérfshiré edhe menaxhimin e financave

publike dhe pérgjegjésive, prokurimit dhe sferave té tjera té cilat jané né interes pér publikun.

Plani duhet té pérfshijé:

3.1 Mbledhjet e Kuvendit Komunal,

3.2 Mbledhjet e Komiteteve,

3.3 Takimet publike,

3.4 Takimet konsultative,

3.5 Takimet obligative né media pér ¢éshtje gé lidhen me shfrytézimin e buxhetit t&€ Komunés,

3.6 Shpalljet publike né vendet mé té frekuentuara brenda territorit administrativ té Komunés,

3.7 Takimet me grupet e interesit pér té diskutuar ¢éshtje té sigurisé né bashkési,

3.8 Qasje té shpejté dhe transparente té shérbimeve pér qytetarét,

3.9 Procedurat transparente té prokurimit,

3.10 Procedurat transparente té punésimit,

3.11  Publikimin e aktiviteteve ditore né fagen zyrtare té Komunés,

3.12  Pérfshirja aktive e qytetaréve né vendimmarrje, dhe

3.13  Plani i veprimit pér transparencé té Komunés do té jeté njéri prej indikatoréve né
performancén e Komunés pér transparencé.



Neni 18
Respektimi i gjuhéve zyrtare

Komuna gjaté publikimit té akteve normative, vendimeve, dokumenteve dhe informatave, obligohet
té respektoj Ligjin pér pérdorimin e gjuhéve zyrtare si dhe Rregulloren komunale pér pérdorimin e
gjuhéve zyrtare né Komunén e Prishtinés 01. Nr. 110-286, datés 12 Shkurt 2009.

Neni 19
Funksionimi i fages zyrtare elektronike té Komunés

1. Komuna duhet té pérditésoj dhe mirémbaj fagen zyrtare elektronike té saj, ashtu si¢ éshté e
pércaktuar né Udhézimin Administrativ Nr. 01/2015 pér ueb faget e institucioneve publike.

2. Té gjitha dokumentet publike té komunés vendosen né fagen zyrtare, né bazé té fushés
pérkatése, né ményré gé té lehtésohet gasja e shpejté e gytetarit dhe grupeve tjera té
interesit.

3. Arritja deri te informacioni né ueb faget zyrtare té jeté me sa mé pak hapa-klikime.

Neni 20
Pérgjegjésia pér zbatim

Pér zbatimin e késaj Rregullore do té pérkujdeset Kuvendi Komunal dhe Kryetari i Komunés
pérmes organeve kompetente té autorizuara me ligj.

Neni 22
Procedurat e ndryshimit

Kjo rregullore mund té ndryshohet me proceduré té njéjté me até té miratimit nga Kuvendi
Komunal.

Neni 21
Shfuqizimi

Me hyrjen né fuqi té késaj Rregulloreje shfugizohet Rregullorja pér Transparencé 01. Nr. 110-
1300, me daté 3 Korrik 20009.
Neni 23

Hyrja né fuqi

Kjo Rregullore hyn né fuqi 15 dité pas regjistrimit né Zyrén e Protokollit né Ministriné e
Administrimit té Pushtetit Lokal, si dhe publikimit né gjuhét zyrtare né ueb-fagen e Komunés.



